
Nusiige 

Wu, Maliwi govɛrɛnama na muvemaabi pi a kanpee ta shɛnkanna semɛwi na 

zuluyewi canpyaa 24, yɛɛli 2014 ; 

Ma wuye bini Alige ni ntɛɛnjunwi fungↄ ni ba shɛnkanna semɛwi a yi jo, wu a jo bɛ, 

zuluyewi canpyaa 24, yɛɛli 2014, ba wu ja ɲↄmɛkanra yɛɲingi ninkↄbaaga na ki 

ninmↄge si ja ta Maliwi suumↄsariyabileni na pii maha jo Azawadiwi ; 

Wu a fu kan Aligeri shiinbi ma, na pere ɲɛ susurolefeebi yɛhɛyere shinwi, na afiriki 

cangacumↄ kiligi towi (ACKT), na afiriki kanwↄrↄ towi (AKT), diɲɛ towi, tubabuubi towi 

(TT) na serefeebi ntɛgɛ towi (SNT), na Burikina, Mↄritanni, Nigɛri, Nigeriya, cadi, 

susurolefeebi towi shiinbi ; 

Wu a tɛɛn ma kamicaga pyi see ni Mali ntɛɛnkanna puni na, masi jo ɲɛhɛnwuruguwi 

wi na pyi telɛ maha telɛ kili suumↄsariyabileni ni ; 

Ma yɛhɛle si nimɛ ɲɛhɛnwuruguwi kaɲungi tun, si kilishiinbi shↄhↄlↄwi pyi kagbↄↄ 

nemu li si nyↄ pwↄ wu taɲaa na si a wu shiwi ɲɛhɛwi pele na lere li ɲɛ Maliwi 

shɛnkanna ; 

Ma tɛɛn yi taan na ma nuru kili nwↄwi yala na fungↄ ninvↄgↄ ni nkemu ki si kili 

ninkingiri pele, si cɛn na shiibi na kayɛɛgi a ɲɛhɛ, na cɛyɛ ɲɛ a taanna na mɛ na ntawi 

ɲɛ taanna cɛyɛ puni ni mɛ ; 

Ma cɛn a jo fo ma suumↄsariyabileyere yɛhɛyere zhɛwi kyɛ wɛrɛngɛ, sipyigiri, ncɛnwi 

nwemu wi si be na Maliwi ni ; 

Ma sipyire nahanacɛnmɛ cɛn ma taanna na cɛgɛ maha cɛgɛ ni mu a jo kili 

suumↄsariyabileyere na karaa niɲɛhɛgɛ a wani taɲaa waha ma dugo sipyire sipyigiri 

pyinkanna na ; 

Ma kannawi nurucɛnmɛ cɛn tovuyↄ na, ma yɛɲingi pyi kagbↄↄ kili ni nemu li na ɲa 

sipyire nahanankanna ni, ma fyimi le karaagi cↄnhↄrↄwi ni, ma sipyire sariyaabi pele, 

ma kiriwi taanna shin maha shin ma na ma pi cunbawi tun ;  

Ma cɛn a jo na fanhacanwi ntunwi na  kakara npyiwi na lere a pyi to kiligi shↄhↄlↄ ni 

na ɲɛ fanha kaa ; 

Wu a nuru a wu ɲɛɛnwi jo afiriki na diɲɛ toobi ma ; 

Ma fungↄ yaha ɲↄmɛkanra nintorooti na, nwahawi a ta tere ni, ti nyiliwi na ti 

kamicaga ;  

Wu a ɲɛɛn nye ninpayi ni  

MƐGƐ I : KAREEGI CƆƆNRƆNKANNA NINCℇNNℇ  NA ƝƆMƐℇGI NKAN YOGE SI 

NKUWƆ FEEFEE 

 

Juntahamacerege 1 : Cɔɔnrɔnkanni na ɲↄmɛkaanni 

 

Sariyabile1 : kapanyi puni a yi ɲↄmɛɛgi kan ba shɛnkanna semɛwi a yi jo na yere a 

ɲɛɛn ma nuru a yi jo na yere a ɲɛɛn shɛnkanna ni : 

a) Ma Maliwi ninkingiri, wi ntalamawi, wi wiye nyↄwi pele na kili nahanankanna 

mu a jo kilishiin wolo li ɲɛ lili na kilɛ sariyabile na ɲɛ pↄrↄ laa na mɛ ; 

b) Ma cɛn na waa na waa kayɛɛgi, waa na waa shɛnrɛ ninkin mɛ ma karaa 

cↄnhↄrↄ kili kapanyi sipyire puni pyi yagbↄyↄ, mu a jo ceebi, nangↄpyiri, kili 

nyalawi kurugo ; 

c) Ma shin maha shin yaha a wi karaagi tigile na cↄnhↄrↄ nahana fungↄ ni nwemu 

wi a fungↄ yaha shin maha shin kacaagi na wiye karaa na ; 

d) Ma kili erezↄↄnbi puni yɛhɛyere zhɛwi pyi kagbↄ ma taanna na piye ni masi 

fungↄ yaha wi shin maha shin nta na ; 

e) Ma ɲɛɛn junɲɛgi ma masi ci fanhacanwi ma jo lere na ɲɛ politiki funkaa 

junkanna masi ntɛɛnjunwi pyi yↄgↄ karaagi cↄnhↄrↄnkanna ; 

f) Ma sipyire sariyaabi, sipyigire nyiriige, na sariyaabi ninciibi na ma shin maha 

yaha wi a wi ɲi kilɛsariyabile nyↄwi pele ;  

g) Ma yurugu yuruguwi, pi tunbawi tun ;           

h) Ma fanhacanwi, dↄrↄguwi njewi kiliigi ni na kakuyↄ kapeegi sangi ki a pyi tomi 

kiliigi shↄhↄlↄ ma kire puni tun. 

Sariyabile 2 : kapanyi puni a yi ɲↄmɛɛgi kan na funcɛngɛ puni ni nte ɲↄmɛkanri 

kushɛɛgi nyiliwi fungↄ na ma li cɛn na were fungↄ ni pere mɛgɛ ki ɲɛ ki ki ; 

Sariyabile 3 : Maliwi na baarapyi cɛyɛ a yala a karaa cↄnhↄrↄ ba nkii karaagi si ja 

sariyabile ta mɛ mu a jo depiteebi sariyaabi sariyabile ni yo, mu a jo kili shɛnkanna 

semɛwi yo karaa puni ki si pyi nte ɲↄmɛkanra si ja yili  lere ni Maliwi na  kapanyi na 

towi wi ɲɛ karaagi kamicaga ba nimɛ ɲↄmɛkanra a yi jↄ ; 

Sariyabile 4 : ba nwe ɲↄmɛkanra semɛwi a yi jo mɛ, karaagi kii ɲɛ Maliwi 

nincↄnhↄrↄↄgi ke kire a yala a fyɛnhɛrɛ yili kili suumↄsariyabile yere, ɲↄmɛkanra 

semɛwi fungi cɛnkanna na yaaga ɲɛ a yaha a wolo kire ni kili kere cɛgɛ ni mɛ. Kire 

karaagi mu si pyi kili erezhↄↄnbi sanbi ni. 

  

Juntahamacerege 2: Kareegi cɔɔnrɔnkanni yoge si nkuwɔ feefee   

Sariyabile 5: nte ɲↄmɛkanra semɛwi na li caa si karaa cↄnhↄrↄ shin maha shin 

yɛɲinge nkemu ki si mↄ Maliwi ni ba ɲunkuruwi kiliigi na diɲɛ si ja yɛɲinge ta mɛ. Lere 

li ɲɛ kashige nkowi jo ntɛɛnjunwi fungↄ ni ma taanna na kii kapyaagi ni: 

       Azawadiwi nyerewi 

Azawadi mɛgɛ na ɲɛ kaɲɛɛ nemu sipyire a cɛn pi ɲunyi ni na fɛɛ nwemu wi ɲɛ kili 

suumↄsariyabile yere shiinbi shↄhↄlↄ ni, pere mu na ɲɛ kili kapanga kaa shiin pi. Kere 

mɛgɛ ncɛnwi na ki nyerewi kilishin puni ma na ki mu ɲɛ sipyire kacɛni laa mu si ja pyi 

nwↄwi ɲungi nicɛngi kaa, Maliwi kili ninkingiri na wi ntalamawi fungↄ ni. 

 Kapyaagi ki a pyi kili yɛɲingi na nbewi kurugoↄ 

telɛ maha telɛ sipyigiri karaagi ɲɛhɛnwuruguwi wi a Maliwi suumↄsariyabile yere, lere 

a nↄ ntɛɛnzↄngↄ na politiki sariyabile ni. Lere ni, ntɛɛnjo a yala a pyi kili shin shↄhↄlↄ 

ni nwe  shↄhↄlↄwi ni ma wↄ kamicaga towi ni, kapanyi puni shin a yala a taanna si ja 

junmↄ pyi ni nↄ laraga ni kilishin puni shↄhↄlↄ ni ma yɛhɛ kan kashige ɲunyi ma. Pere 

junmↄ si pyi si ɲↄ le Azawadiwi cↄnrↄmↄ ni. Junmi si nbewi kuluugi ca cɛ ba Maliwi si 

ja voro nke kaɲɛgɛ, si kili kapanyi puni nintagi pyi kagbↄ, fanha mu a yala le kili nbewi 

nicɛnwi ni. Sharati mu a yala a gbegele yɛɲingi na nbewi mɛgɛ na, were a yala 

gbegele nwↄwi na nbewi fungↄ ni, si fungↄ yaha nintoroogi, shin maha shɛnkanna na 

Maliwi kashiyi ninyɛɛyi tarikiibi na si ja kili ninkingiri na li ntalamawi gbegele a nyↄ. 

 Kapyaagi kii si pa na nahanawi nicɛnwi ni 

Ma gbara karaagi ninkin ninkinwi kaa li a jo niɲiwi kashige nkↄwi ni fefe, kacɛnnɛ li ɲɛ 

ma nahana pyi ntemu ti si fungↄ yaha cɛgɛ maha cɛgɛ pyinkanna na si pwↄ nkii 

karaagi ninkin ninkinwi na : 

- Ma yaaga yala nkemu ki si voro kolɛkitiviteebi teritoriyaliibi ni na yi kurunyi 

shiinbi si pyi sipyire kanpyaagi a yiriigi npimu ma na fanha ningbↄↄ si kan pi 

ma ; 

- Erezhↄↄn maha erezhↄↄn wi karaagi cↄnhↄrↄwi si kan wi erezhↄↄnbi sipyiri ma 

lere si pyi nahana fungↄ ni, nwemu wi ɲɛ maye nahanawi ; 

- Kili suumↄsariyabile yere shiinbi tuntuunbi niɲɛhɛbi si ne kili fanfa kuluugi ni ; 

- Tayerege ningbↄↄ nkan sipyigiri sariyaabi ni ma si kirigbayi gbara sipyiri na ; 

- Ma karaa yala nkimu ki ɲɛ kanna karaa na ki si pwↄ kili ninkingiri na, shin si 

nwu nyaha mɛ, tuntuunbi si ɲɛhɛ ba tayirige shiinbi a ɲɛhɛ mɛ ; 

- tɛɛnni sipyire kyɛyɛ newi see ni pi kanna karaagi mu ba jo kili suumↄsariyabile 

yere shiinbi kannawi ; 

- Maliwi fanneebi nyawi cɛyɛ ni ncɛrɛ ncɛrɛ, npimu pi a nuru a taanna ; 

- Ma yɛhɛyere zhɛwi cɛgɛ yala kili suumↄsariyabile erezhↄↄnbi ni na to si pyi 

nwemu ɲungi na pi erezhↄↄnbi shiinbi ɲɛ wi ni, wi kuzhɛɛgi nkimu ki si taanna 

na tɛɛnni pyinkannaagi, tɛɛnni sipyigiri na tɛɛnni kafɛɛgɛ shɛnkanni. Kapyaagi 

si voro yɛhɛyere zhɛwi gbegere ni na kire kapyaagi si voro kili kanwↄrↄ 

gbegere ni na kiliigi kii ntɛgɛ ; 

 

- Kominote intɛrinashↄnaliwi si wi ɲↄmɛ  kan nkii karaagi nyiliwi na, na kii 

shɛnkannaagi na ba nwe ɲↄmɛkanra semɛwi a yi jo, were mu si ntɛgɛ lere 

kajimi ni kapyaa, politiki, baarapyi yaaya na yaaya yaabɛrɛ sariyabile ni ; 

 

-  

 

 

 

kafɛzho telɛ si nyala kanpee ka ta ɲↄmɛkanra semɛwi na. 

 

Mɛgɛ II : Ma polotikii na na fanhakuuyi mεgε yere 

Juntahamacerege 3 : Fanhakuuyi na kili ntɛɛnkanni nivↄni 

  

Sariyabile 6 : kapanyi a ɲɛɛn si fanha cɛgɛ yala nkemu ki sa ja kili suumↄsariyabile 

yere shiinbi pyi pi si a pi yabawi karaagi cↄnhↄrↄ piye ma na kilishingire funcɛngɛ ni 

na pi kyɛleni karaagi ni, kire kaɲungi ki si pyi maye nahanawi masi kurunyi puni 

tuntuunbi ɲɛhɛ ba yi ɲɛhɛnkanna ɲɛ mɛ kanwↄrↄ toobi na kili baara cɛyɛ fungↄ ni. 

Lere kurugoↄ karaagi cunkanna li ɲɛ amↄ : 

ɲɛgɛɲↄhↄ ni 

- erezhↄnwi ni asanbile erezhↄnnali na ɲɛ wotewi a nwemu ntigi sipyire puni 

kanpee yirigili ɲungↄ taan, kili a fanha kyɛgɛ kaa kan wi ma, kanpyaagi na ɲɛ 

pi ma, pi kiriwi na nahanawi na ɲɛ pi wolo ;  

- Maliwi shiinbi si ta si jo kili suumↄsariyabile yere shiinbi si ja sa pi karaagi 

cↄnhↄrↄ piye ma ma li ɲungↄ pyi maye nahanawi ; 

- Asanbile erezhↄnnaliwi ɲungↄfↄↄwi ma yↄ sipyire puni kanpee yirigili ɲungↄ 

taan. Were mu wi ɲɛ erezhↄnwi karaa yilifↄↄ na nahati ɲungↄfↄↄ ; 

- siibi na kominiibi ɲɛ na sariya cɛyɛ ni (kↄnsɛyi de sɛrɛkiliwi na kↄnsɛyi 

kominaliwi) pere mu na maha yↄ sipyire puni kanpee yirigili ɲungↄ taan na biro 

maha pyi pi ɲungↄ na were karaa nyili biro na were yɛhɛyere kↄnsɛyi de 

sɛrɛkiliwi  peresidan na lere ɲɛ mɛ mɛriwi maha pyi ; 

-  Erezhↄn maha erezhↄn mɛgɛ le wiye na fanha a nkemu cɛn erezhↄↄnbi 

sariyaabi shɛnkanna junkanna na. 

 

Kili ni 

- Ma karaa cↄɔnrↄ masi shɛnkanna yala na asanbilewi shↄnwowi si ja ntigi : na 

were mɛgɛ si pyi senawi, kili kↄnsɛyiwi, na lere ɲɛ mɛ mɛgɛ maha mɛgɛ ki si ja 

ki cɛgɛ, ki tayerege  ɲungↄ yirige na ki fungↄ shiinbi na ki ntikinkanna  si pyi 

kaa nemu li si nte ɲↄmɛkanra semɛwi fungↄ karaagi pyimi taan ; 

- Ma lagbara sipyire tuntuunbi ɲɛhɛ asanbile nashↄnnaliwi ni na 

sirikↄnsikiripishↄↄnbi ɲɛhɛwi ni, na lere ɲɛ mɛ ma karaagi nkii pyi lere 

sariyabile ni ; 

- ncɛrɛ ni, ma kuluugi  yala na kire si ja pyi kaa ni ho kↄnsɛyiwi ɲↄ mugo masi jo  

sariyabilefeebi, ceebi nangↄpyire ma ;  

-   ma tayerege ningbↄↄ tigile yaha kili suumↄsariyabile yere shiinbi tuntuunbi 

ma kili insititishↄↄnbi na kili baara cɛyɛ ningbↄↄyↄ, kili fanneebi na kili nahati 

cɛyɛ ni 

Juntahamacerege 4: Fanhe tayereye ntaa na kajaangi  

Sariyabile 7: kapanyi puni a ɲɛɛn ma jo na see na kacɛnnɛ li ɲɛ ma kapyigi na 

tayereyi tala govɛrɛnama na kominoteebi karaagi pyinkanna nincɛnnɛ kurugo na ba 

shin ma shin karaa si ɲↄ wele mɛ, mu a jo sipyire la, mu a jo kominoteebi la.  

Sariyabile 8: erezhↄↄnbi si ja pi funkaraagi puni yili sariyabile ni na sariyawi a 

fyɛnhɛrɛ ɲɛɛn kuluugi nkimu ma ba yi a cɛ ninpayi ni: 

a) Ntawi, sipyigiri, kacɛngi  yɛhɛyere zhɛwi pilanwi na wi katɛgɛgi; 

b) Takaraga gbegelenkanna; 

c) tɛɛnni kanwↄrↄ baraacɛyɛ mugo na yi cunkanna ( ɲↄhↄlakolowi,ntaanna 

lakoloobi, ticuumↄ lakoloobi, mahami, kacɛngi,kuluyi nyemu yi ɲɛ erezhↄnwi 

woyo, kafukan yaaya, lohↄ na tufeemɛ karaa); 

d) faawi, yatɔnbyiili, fyacaali, sigitↄnↄ wuuli, yafeeyi kataanmi, cↄhↄti, indusitiriwi, 

kyɛbaraapyili, turisimiwi, yafeeyi kataanmi erezhↄↄnbi shↄhↄlↄ ni; 

e) kapyimarali na kↄↄnti erezhↄnwi mɛgɛ na; 

f) ma lanpu na takisi wologo can sipyire na ncɛɛ fungↄ ni govɛrɛnamawi a nemu 

karaa jo; 

g) lanpu cɛyɛ mugo; 

h) nciwi na ɲɛɛnwi yakanya na; 

i) ntɛgɛ nkanwi; 

j) kyɛleni karaa ni; 

k) ŋanti newi na ti npyiwi na cɛyɛ ni; 

l) polosi na kanna cɛgɛ tɛɛnni ni 

 

 

Sariyabile 9: kolɛkitivite teriritoriyaliibi kabi ja pi funkaraagi jahara masi ki cɛ kili 

tuntuunbi ki si ja yili. Kapyigi ntalawi kolɛkitivite teriritoriyaliibi shↄhↄlↄ ni lere si pyi ba 

luwa a yi jo na wi funkaani ni mɛ. 

Juntahamacerege 5 : Kili tuntuni na sariyaI kuni ɲaarai kamicaga 

Sariyabile 10: kili si wi tuntun yaha kolɛkitivite teriritoriyaliibi taan were si ja daha shin 

maha shin tↄↄnwi sancↄn koro. Lere sariyabile ni, wi si daha govɛrɛnama funkaraagi 

yɛhɛ yu kili porozhɛɛbi ningbↄↄbi, yɛhɛyere zhɛwi nta, sipyigiri, na tɛɛnni talankanna 

kajimi ni.  

Sariyabile 11: kili tuntun kamicaga si da pyi kili politikiwi shɛnkanna na kolɛkitivite 

teriritoriyaliibi fungↄ ni. Were baraawi pyinkanna a jo sariyawi fungↄ ni. 

Sariyabile 12: kili ninpyili laa si nyaha mɛ, ncu mu si pyi kili na mɛ li kapyigi, lere 

kurugo kapanyi puni ntɛɛn jo: 

-  yɛhɛyere zhɛwi porozhɛɛbi ningbↄↄbi kili na lere ɲɛ mɛ kili tɛgɛfeebi nyili 

kolɛkitivite teriritoriyaliibi fungↄ ni; 

- Sige tↄnnↄ wuuli, tunwi nwolowi 

- Karaagi puni kala a jo nte ɲↄmɛkanri semɛwi nyiliwi ni. 

Juntahamacerege 6: Kanpiyaagi na ki takanna 

Sariyabile 13: ba nwe semɛwi a yi jo wi sariyabile 8 woli ni mɛ, ma gbara lanpuwi na 

takisiibi na tɛɛnni eredevansiibi na erezhↄn maha erezhↄn si ja lawologↄ kaa gbara 

lanpu na takisiibi ma taanna na tɛɛnni ntawi ni na ma taanna ni wi yɛhɛyere zhɛwi 

funkaraagi na ma taanna na sariyawi ni. 

Sariyabile 14: naha na 2018 shↄhↄlↄ ni kili a ɲɛɛn ni si karaa cↄnhↄrↄ nkimu ni kili 

ntawi 30% si nurugo kan kolɛkitivite teriritoriyaliibi ma na lere si pyi kamicaga. Cɛgɛ 

ningbↄↄ si nyaha kili suumↄsariyabile yerewi ma kire puni kamicaga si fyɛnhɛrɛ pyi. 

Sariyabile 15: kili si ntawi wa nurugo kan cɛgɛ maha cɛgɛ ma na kere ɲinge 

ɲↄhↄyaara na wu, mu a jo ɲinge nafanwi, sige nafanwi, mu ba jo tunwi. Kili na pere 

shiinbi si ntɛɛn si jo be yere na.  

Sariyabile 16: kili a li ɲↄmɛɛ kan: 

- Ma kili fanha kapanga kaa waaga  ma kan kolɛkitivite teriritoriyaliibi ma kemu 

ki ɲɛ pi shɛnkannaagi sariyabile ni; 

- Ma kolɛkitivite teriritoriyaliibi funkishↄnwi pyi yaaga nkemu kaa li si taan shin 

maha shin ma, ma ba ka jo kili suumↄsariyabile yerewi. 

- Ma karaa cↄnhↄrↄ ba kolɛkitivite teriritoriyaliibi kanwↄrↄ funkishↄnwi sipyire 

ninyↄrↄ si ɲɛhɛn ma ba ka jo kili suumↄsariyabile yere shiinbi ma. 

Mɛgɛ III : Kanna kareegi 

Juntahamacrege 7: Kuzihɛɛgi ninbuwↄↄgi 

Sariyabile 17: kannawi karaagi si daha cↄnhↄrↄ ne pyinkanna na : 

- kili shiinbi shiwi puni  ɲɛhɛnwi fanneebi ni ; 

- fanneebi nwawi piye ma pyi kurungↄ nkemu yɛhɛyere wi ɲɛ kili ma ; 

- Maliwi fanneebi nyawi cɛyɛ ni ncɛrɛ ncɛrɛ, npimu pi a nuru a taanna ; 

Juntahacerege 8: Kasikɔↄnbi nwa piye ma, namayaayi zuhɔ pi na, baara nkan pi 

ma (fkz) 

Sariyabile 18: fanneebi ntigiwi karaagi na ɲungi ki ɲɛ si kashikↄↄnbi ɲↄgↄ cɛn npii 

pi si ja nuru ne fanneebi (fkz) ni si pere cɛn. Kire karaagi si pyi kii cɛnvee kyɛ 

kurugo ma wↄ na diɲɛ towi wi Maliwi yɛɲinge kurugo (dtmyk).  

Sariyabile 19: kapanyi a be yi na ni to yala nwemu wi nkii karaagi cↄnhↄrↄ. Were 

si pyi gↄvɛrɛnama shiinbi na kapanyi a kanpee ta ke père shiinbi. Were towi si da 

baraawi pyi na tɛgɛfeebi pi a ɲↄ wↄ ma kyɛ le ɲↄmɛkanra ni. 

Sariyabile 20: fanneebi ntigiwi karaagi na pi nuru njiwi fanyi ni si da pyi ncɛrɛ na 

ncɛrɛ ni ba ntɛɛnwi na pyi mɛ. pi si nuro nje fanneli ni na lere ɲɛ mɛ siwili baraa wi 

si ca kan pi ma. Lere si pyi kanshikↄↄnbi ninyɛɛbi ma npii pi ɲɛ a nuro a je fanyi ni 

mɛ.  

Juntahamacerege 9: Faanneebi tatεεnyi vaa 

Sariyabile 21: Maliwi fanneebi nyawi cɛyɛ ni ncɛrɛ ncɛrɛ, npimu pi a nuru a 

taanna lere pyi kili suumↄsariyabile erezhↄↄnbi puni ni kanpee kabi ta ɲↄmɛkanra 

semɛwi na. Were nuru ncaalawi si pyi na towi waa ni ma gbara diɲɛ towi wi Maliwi 

yɛɲinge kurugo (dtmyk) na.  

Sariyabile 22: fanneebi ninuro nyↄↄbi niɲɛhɛbi si pyi kili suumↄsariyabile yere shiin si 

ta si jo ɲungↄfeeti ni, lere si ja sipyire pyi ti da tiye na, si nuro pyi kaa nemu li kafɛɛgɛ 

le cɛgɛ kannawi pyinkanna ni si ta si jo kili suumↄsariyabile yere. 

Juntahamacerege 10: Fanneebi kurunyi yalankanna ninvↄnↄ     

Sariyabile 23: kapanyi a ɲɛɛn na see wi fo ma kuru a nuro si nyala ninvↄngↄ le 

fanneebi karaagi ni ma taanna na karaagi nintoroogi lere kantugo si lere taanna na 

Afiriki nwↄwi towi na diɲɛ nwↄwi towi funkaraagi ni.   

Sariyabile 24: Kiliigi ntɛgɛ toobi si govɛrɛnama tɛgɛ si kyɛyɛ kan piye ma si kanna 

insititishↄↄn yaha tooyi na npimu pi si ja nyere na kili kannawi karaagi ni ba cɛgɛ nimɛ 

wogi ɲɛ mɛ si ja kannawi karaa mu pyi yagbↄↄ. 

Sariyabile 25: kapanyi puni a ɲɛɛn ma kↄnsɛyi yaha tooyi na kili kannawi mɛɛ na, 

were si tɛɛn si kamicaga pyi see ni kili kannawi shɛnkanna ninvↄnↄ cunkanna na. 

Tere sↄngↄrↄ si pyi nↄ cɛyɛ puni tɛɛnkannaagi na erezhↄↄnbi, kili, kiliigi ma pa nↄ diɲɛ 

sanwi na  

Sariyabile 26: Kili kannawi kↄnsɛyi si karaa cↄnhↄrↄ ma yɛhɛ kan fanneebi karaa 

shɛnkanna ninvↄnↄ na. Were mu ja da wi fungↄ yu fanneebi pi si nyↄ nyaha 

yɛhɛyereti na. Lere si fanha kan nwe kↄnsɛyi ma na tatɛɛnyi mu ma.  

Sariyabile 27: fanneebi karaa nuro nyalawi fungↄni polosiwi waa si nyaha tooyi 

nwemu karaa yɛhɛyere si pyi kↄlɛkitivite teritoriyaliibi kyɛ ni pi fanha kajimi ni. 

Sariyabile 28: ɲɛgɛ ɲↄhↄ ni kↄnsɛyi pi si nyaha tooyi kannawi kurugo kilishiin, 

erezhↄↄnbi shiin na kominiibi shiin si pyi pere ni na sariyabilefeebi mu. Were 

ɲungↄfeeti ɲɛ ɲɛgɛɲↄhↄshiinbi kyɛ ni. 

Juntahamacerege 11: Kakanpiyiibi ntuni 

Sariyabile 29: kapanyi puni a nuro yi jo na yere a ɲɛɛn terorisimiwi shiwi puni ntunwi 

ni fo ma nↄ kakara sanna na, dↄrↄgↄwi. Karaa ki a yala lere mɛ na pi  si tↄↄyi sin yere 

ni si wi tunwi pyi.  

Sariyabile 30: kapanyi puni a ɲɛɛn masi nuro a jo na kurunyi yaa yala tↄↄyi na 

terorisimiwi puni ntunwi mɛna fo ma shɛ nↄ nwe wi ɲɛ kiliigi shↄhↄlↄ ni. 

Mɛgɛ IV : Supiyigire, lantai na kayεεgi yahayere zihɛ 



 

11 

Juntahamacerege 12: Yahayere zihɛi kuntorolo  

Sariyabile 31: kapanyi puni a ɲɛɛn masi nuro a jo fo ma shɛnkanna ninvↄnↄ ca ɲɛgɛ 

fungↄ yɛhɛyere zhɛwi na ma nↄ kolɛkitivite teritoriyaliibi wowi na. Yɛhɛyere zhɛwi si 

pyi na shɛnkanna ninvↄnↄ ni nwe wi si fungↄ yaha cɛgɛ maha cɛgɛ ncɛnwi ki taɲaa 

na ki tara cunkanna si ja pyi fyimi. 

Sariyabile 32: erezhↄↄn shuunni na lere ɲɛ mɛ pi niɲɛhɛbi si ja nwa piye si kurungoↄ 

yala karaa na ni nkimu ki a cɛn na luwa mu a ɲɛɛn nkii ni, lere maha  yɛhɛyere zhɛwi, 

ncɛnwi, ntawi, sipyigiri pyi kagbↄↄ. Tɛgɛlɛ mu na ɲɛ lere ba ɲↄmɛkanra semɛwi fungↄ 

ni a cɛ mɛ.ki 

Sariyabile 33: kili suumↄ sariyabile erezhↄↄnbi yɛhɛyere zhɛwi cɛgɛ ɲↄ a mugo 

kↄnsɛyi ɲɛ wi ma, na père asanbile erezhↄnnaliibi pi ɲɛ wi ni ke pere tuntuunbi. Were 

kaɲↄli ɲɛ ma kyɛyɛ kan piye ma masi  yɛhɛyere zhɛwi tooyi wɛrɛngɛ karaa ki a yɛhɛ 

kan lere ma, pi mu si ja kyɛ le kire ni. 

Sariyabile 34: yɛhɛyere zhɛwi waa shi wa kan ki cɛgɛ mɛna nkire karaa yala kapanyi 

puni nbewi fungↄ ni, kiliigi ntɛgɛfeebi si ntɛgɛ, kapyaagi kimu voro yɛhɛyere zhɛwi 

nimↄwi kyɛ ni. 

Sariyabile 35: ne shɛnkanna funkaani ɲɛ si kili suumↄsariyabile yere kapanyi 

erezhↄↄnbi ntawi taanna na lere ɲɛ mɛ ma wi byɛnhɛrɛ cɛyɛ sanya woyi na. Lere si 

pyi ma yↄ yɛɛ 10 na ma nↄ yɛɛ 15 shↄhↄlↄ na. Kamicaga si da pyi yɛhɛyere zhɛwi 

kↄnsɛyiwi kyɛ kurugo na baarapyi cɛyɛ yi a cɛn li sariyabile ni  ma gbara fanha shiinbi 

na.   

Sariyabile 36: kapanyi a ɲɛɛn si kamicaga komite (kk) yaha tooyi na, were na Maliwi 

suumↄsariyabile kamicaga (msk) pi si ɲaara si sipyire kataanmi ca si cɛn ba wɛrɛ si 

ja ta fogi na si laa wolo ki ni. Kanpee ka ta semɛwi na yiye taanre kantugo were a 

yala a shɛ were baraawi pyi. Li a ca diɲɛ bankiwi (db), afiriki bankiwi (ab), serefeebi 

bankiwi (sb) na pere si were yɛhɛyerewi yↄ pi na govɛrɛnama na kiligi shↄhↄlↄ toobi 

baraa wi ɲɛ were na cɛgɛ shiinbi. 

Sariyabile 37: baraawi shɛnkanna semɛwi ka yala yiye shuunni kantugo nbiniri si pyi 

si toobi yere npi pi si ja ntɛgɛ pyi na kapyaa ni. Kↄnferansiwi si keshu yala yɛhɛyere 

zhɛwi nimↄwi mɛna. Kire kapyaagi ki si taha si a wi baraawi pyi. 

Juntahamacerege13: Nyirinyere suumɔkulo yahayere zihɛ kurugo 

Sariyabile 38:  kili si vyɛnhɛrɛ fungo yaha kili suumↄ sariyabile erezhↄↄnbi yɛhɛyere 

zhɛwi cɛgɛ semɛwi junkanna na. 

Lere kurugo kapanyi a jo a be na ma nimɛ, tetↄnmaala, tetↄnhↄgↄ karaa puni cↄnhↄrↄ 

ba semɛwi a yi jo erezhↄↄnbi yɛhɛyere zhɛwi kuluugi ni. ɲↄmɛkanra kamicaga towi ka 

piye bini govɛrɛnamawi si semɛ cɛ nwemu wi a wi ɲↄmɛkanra jo ne sariyabile ni, na 

kanpyaagi wi si ne li sariyabile ni na ki karaa tepyili mu a jo nye cɛyɛ n: 

- ɲↄhↄ baraa cɛyɛ  

- sipyiri ntaannawi baraawi na 

- yayire kannawi 

- faawi yɛhɛyere zhɛwi (faawi, yatↄↄnbyili na li tincin)  

- kuluuyↄ si  suumↄsariyabile erezhↄↄnbi furugo nyaha piye na 

- tunwi, cangaɲile kafukanyaaya 

- baraapyiili: ceebi, nangↄpyire, kashikↄnnyɛɛyi 

- baraacɛyɛ mugowi 

- baraakanni na nurokanwi, shinuropaabi na pi tincin ma 

- kyɛ baraawi, turisimiwi, cↄhↄti na valawi 

- kaliwi na ncɛnwi     

Sariyabile 39: kapanyi a ɲɛɛn ma jo, kaliwi na ncɛnwi kajimi ni nkii pyi: 

-  ma porogaramuubi pyi ma taanna na pi erezhↄↄnbi tɛɛnkanna ni ; 

-   tɛɛnni shɛnrɛ na kama pyi yagbↄyↄ ; 

- ɲↄhↄ kaliwi na shↄhↄlↄ kaliwi pyi yagbↄyↄ, masi fungo yaha shin maha shin 

kaliwi na 

- niɲi kalicɛyɛ mugowi ;  

- kacɛngi cɛgɛ na yayɛɛyɛ tayahaga mugowi ;  

- pi erezhↄↄnbi ncɛnwi kili na kiliigi fungↄ ni  

Sariyabile 40: erezhↄↄnbi yɛhɛyere zhɛwi cɛgɛ mugo erezhↄn maha erezhↄn ni si ja 

fanhale baraagbↄyↄ pyifeebi na kamicaga ni mu a jo npi pi da kili ɲↄmɛkanra 

kamicaga erezhↄↄnbi kapanyi na karaa nyili sariyabile ni. 

Kere cɛgɛ na erezhↄnwi nahanafeebi were ɲɛ erezhↄnwi ɲungↄfↄↄwi fanha fungↄ ni  

na were wi ɲɛ ki puni fↄↄ. 

Sariyabile 41: nbe porogaramu si pyi govɛrɛnamawi na erezhↄↄnbi shↄhↄlↄ père si 

nja yɛɛ niɲɛhɛyɛ porogaramu yaha tooyi na kuluyiↄ nyalawi kajimi ni na karaa kili na 

erezhↄↄnbi shↄhↄlↄ ni yɛhɛyere zhɛwi kuluugi na sipyigiri woyi ni. 

Sariyabile 42: Kili a ɲɛɛn ni kafɛɛgɛ kolɛkitivite teritoriyaliibi kyɛleni karaa ni 

kanpyaagi ncawi mu a jo tɛɛnni ɲinge ɲↄhↄ laantawi, sige fungↄ laantawi ma shɛ nↄ 

koperashↄn desantaralisewi dividandiibi na, na ntawi nbewi ɲɛ govɛrɛnama pi 

erezhↄↄnbi shↄhↄlↄ ni. 

Sariyabile 43: govɛrɛnamawi a wi ɲↄmɛɛ kan si kiligi shↄhↄlↄ ntɛgɛ yirige nyerenge ki 

na tɛɛnni. Karaa si cↄnhↄrↄ ba kolɛkitivite teritoriyaliibi si ja kyɛ pi yɛhɛyere zhɛwi 

semɛɛbi nyalawi, karaagi ntigiliwi na ɲↄleni yɛhɛyere zhɛwi ntɛgɛwi junmↄ ni nwe wi 

ɲɛ pi wo ke. 

Sariyabile 44: telɛ maha telɛ pi si yɛhɛyere zhɛwi porogaramuubi kamica na kapyaagi 

ntɛgɛfeebi ni ma gbara kamicaga towi na. 

Sariyabile 45: diɲɛ toobi puni pi a kuluugi yala na lere ɲɛ mɛ ma funkaraagi yↄ ma 

yɛhɛ kan saheliwi ma li a ca pi mu ma na pi kili suumↄ sariyabile erezhↄↄnbi karaa 

yaha yɛhɛ yere, lere si ja pyi kaa nemu li si pa na yɛɲinge erezhↄↄnbi fungↄ ni. 

MƐGƐ V :     NJUNBℇŊI, KIRIŊI NA SIPIYIGIRE KAREE 

Juntahamacerege14: Njunbε na kiri 

Sariyabile 46: kapanyi a ɲɛɛn si nbewi nincɛngɛ pyi nkii karaa ninkin ninkin 

ɲungↄtaan : 

- kili sharati nyala yɛɲinge mɛna, nwↄwi na kili puni nwↄwi ; 

- kuluugi nyawi tooyi nkii ki si yɛhɛ kan kiriwi ma, wi si ja ma kↄmishↄn seewi, 

kiriwi na nuru nbewi (kskn) yaha baraawi na ; 

-  kↄmishↄn nyala nwe si nankalaga, kanpyaagi ɲɛhɛ wurugoↄwi tun ; 

- kↄmishↄn nyala nwemu wi si kamicaga pyi ma yɛhɛ kan gboro ti a pyi kashige 

tooyi ni, kapyimahagi ki a pyi, gboro ti a pyi fiige na lere ɲɛ mɛ kilɛ sariyabile 

kurugoↄ ncuwi wi a pyi ceebi na kapeegi sangi ki a pyi na sipyire sariyaabi 

kiliigi shↄhↄlↄ sariyaabi, sipyigiri karaa ɲɛ a ɲɛɛn nkimu ma mɛ na ti a pyi 

Maliwi tara na. 

- Ma nuru a yi taha na nkii kapeegi kiri telɛ na tuuli mɛ, ma nuru a yi taha na 

kapanyi puni si kyɛyɛ kan yiye ma si komishↄnwi tɛgɛ kamicaga na ; 

- Sananyahara ɲɛ kapeegi kaa ki a jo ke nkire pyifeebi na mɛ, ma gbara npi pi a 

cu ceebi na nangↄpyire na na ki puni a pyi kashige tooyi ni ; 

- Fanhan nkanwi kiriwi ma wi si ja sipyire sariyaabi kanna kili cɛgɛ maha cɛgɛ 

 kili fungↄ ni; 

- ɲↄmɛkanra si nuro kirikↄnni yala ɲↄ, kiriwi byɛnhɛrɛ sipyire na, ma lagbara ki 

fanhan na, ncumaawi mu si yere, ma kayɛɛgi mu le kirikↄnni ni li si ka kili 

sariyaabi fyinni mɛ ; 

- kirikↄↄnbi pi sipyire tɛgɛ ma lere pyi cɛyɛ puni ni, kubaru mu si wi a kan sipyire 

sariyaabi na ;   

- kadiibi na kirikↄↄnbi tɛgɛfeebi kali see ni ; 

- ma fanhan le kadiibi tayerege ni kirikↄↄnni ni, mu a jo siwiliibi susuruleni masi 

fungↄ yaha cɛgɛ maha cɛgɛ shɛnkanna na ncɛnwi, kayɛɛgi kilɛ kuluugi ; 

- fanhan newi kayɛɛgi fanhanfeebi ni pi cunkanna kyɛ kurugo 

Juntahamacerege15: Supiyigire karee 

Sariyabile 47: kapanyi puni ɲɛɛn ma ɲↄmɛɛgi kan si karaa cↄnhↄrↄ kafɛɛgɛ si je 

npimu pi pyi a fɛ pi si nuro a pa pi pyɛnyɛ ni, nwaha kabi ɲɛ were nuruwi wi ni mɛ. pi 

ka pa, baraa si ca kan pi ma, si yere na pi karaa ni ba afiriki yaaya a yi mu ka wele 

afiriki nwↄ towi kↄnvavshↄn nwe semɛ wi a yↄ yɛɛli 1969 ni ma yɛhɛ kan kafɛrɛfeebi 

ma na Kanpala kↄnvavshↄnwi yɛɛli 2009 ni na were a yɛhɛ kan kafɛrɛfeebi kannawi 

na pi ntɛgɛwi afiriki fungↄ. 

Sariyabile 48: kapanyi puni a ɲɛɛn ma mɛɛ wa tɛgɛfeebi toobi puni ma sipyigiri 

sariyabile woobi kaɲɛɛn na, na pi ntɛgɛ pyi nwemu wi a yɛhɛ kafɛrɛfeebi nuruwi, pi 

npawi na pi baraa ntawi ma. 

Sariyabile 49: kapanyi puni a ɲɛɛn ma ɲↄmɛɛ kan si fanhanle, si sipyigiri karaa puni 

pele, na pi ɲɛ ma waa wolo waa ni mɛ, npimu ɲɛ pwↄ waa na mɛ. Kapanyi puni a 

ɲɛɛn ma ɲↄmɛɛ kan na yere politiki, lanta, solashi karaa pyi na were ntɛgɛwi ni mɛ. 

Yimu si nwaha le tɛgɛfeebi zhɛ masi pawi ni mɛ, yimu si ti sipyiri puni kanna. 

  

MƐGƐ VI : ƝƆMƐKAAN NA NTƐGƐ KIRIIGI KIYƐ KURUGO 

Juntahamacerege16: kapanyi  tayereye  

Sariyabile 50: kapanyi puni a ɲɛɛn ma yi ncɛn a jo na nte ɲↄmɛkanra ganratiwi 

ninciwi na ɲɛ kapanyi puni funvyingɛ, funcɛngɛ, fungↄ ni kyɛ ni. Karaagi kaa li a jo 

kire nyiliwi ba semɛwi cɛyɛ jo mɛ, na ɲɛ kapanyi kyɛ ni, lere tↄn na ɲɛ kili nbewi, 

yɛɲinge na erezhↄnwi puni ma.   

Sariyabile 51: Kapanyi a li ca politikiwi shin, siwiliibi towi, ceebi na nangↄpyire toobi, 

junmifeebi, ciibi, kayɛɛgi ɲungↄfeebi, kilɛ sariyabileshin ɲungↄfeebi ma na pi pi 

ntɛgɛwi see wo kan ba  ɲↄmɛkanra funkaraagi si ja nyili mɛ.  

Juntahamacerege17: Susurolefeebi tayerege 

Sariyabile 52: ɲↄmɛkanra na ti susuruleni yɛhɛyerefeeti a pyi Aligeri ma were  

politikiwi karaa na ti cɛyɛ pelewi na garantiwi ɲɛ, lere kurugoↄ wi na: 

- ɲɛ kapanyi yahara ni ; 

- na kapanyi yɛrɛgɛ ntigili sariyabile ni, na 

- ɲɛ kasↄrↄgↄ nizanga politikiwi na funɲinge sariyabile na karaa ka pyi nkimu ki 

si ja nwaha le nimɛ ɲↄmɛkanra funkaraagi fungↄ ni. 

Sariyabile 53: susurolefeebi karaa cↄnhↄrↄ kili kantugo ɲↄmɛkanra funkaraagi nyiliwi 

nicɛnwi kurugo na Maliwi tɛgɛfeebi ncawi.  

Juntahasariyabile18: Diɲεn tayerege 

Sariyabile 54: Diɲεn wi nte ɲↄmɛkanra nyiliwi garantiwi wi mu a wi ɲↄmɛɛ kan si 

karaa puni pyi ntɛgɛwi sariyabile ni. Mu a jo : 

- diɲɛ towi, afiriki nwↄ towi, afiriki cangacumↄ towi, tubabuubi nwↄ towi, 

serefeebi towi ma gbara kiliigi ntɛgɛ toobi na, pi puni si ntɛgɛ pyi ; 

- afiriki towi yɛɲinge na kanna kↄnsɛyiwi, diɲɛ towi yɛɲinge na kanna kↄnsɛyiwi 

mɛɛ a wa pi ma pi ntɛgɛ pyi : kapyaa, baraapyiyaaya ba ɲↄmɛkanra cɛyɛ puni 

si ja yi kapyigi yili mɛ, kashikↄn yaaya nyahawi, nuro njewi baraawi ni, 

terorisimiwi ntunwi, kiliigi shↄhↄlↄ kakapyitoobi, ma ntɛgɛ pyi kili 

suumↄsariyabile erezhↄↄnbi yɛhɛyere zhɛwi ni. 

Sariyabile 55: kapanyi a ɲɛɛn si kurungↄ yala nkemu ki si da zaanra na kamicaga 

pyi, Maliwi shiinbi na diɲεn, tɛgɛfeebi si kyɛle.   

Sariyabile 56: Maliwi kanna na yɛɲinge feebi, diɲɛ nwↄ towi ajansiibi na 

porogaramuubi na  kiliigi shↄhↄlↄ toobi  ntɛgɛ ningbↄↄ wi na sigile yire nye cɛyɛ ni 

ba nte ɲↄmɛkanra funkaraagi si nyili yere cɛyɛ kan pi ma pi shin maha shin 

kacɛngi kurugo. 

Juntahamacerege19: Kareegi saanrakurunge 

Sariyabile 57: kapanyi puni a ɲɛɛn na kanpee kabi ta semɛwi na, na saanrakurunge 

na nyala zaanawi (zt)na kaajooki yɛɲine na nbewi  kurugo Maliwi fungↄ ni.  

Sariyabile 58: (zt) si pyi amↄ : Maliwi govɛrɛnama shin kanpetafeebi shin, 

susurolefeebi shin (Alieri na were wi ɲɛ susurolefeebi yɛhɛyere shin, Burukina, 

Moritani, Nigɛri, Cadi, Act, Dt, st, at, tt ). Diɲɛ yɛɲine towi shin si gbara npii na si kyɛle 

karaagi ni. KT shin mu si ja pibɛrɛ yere ni gbara pi na 

Sariyabile 59: KT yɛhɛyereti ɲɛ Aligeri ma na were wi ɲɛ susurolefeebi yɛhɛyere shin, 

Burukina, Moritani, Nigɛri, Cadi, si taha were na. Bamakↄ wi ɲɛ komitewi tatɛɛngɛ,telɛ 

ninkin ninkin wi ja cɛgɛ kabɛrɛ ni, li ka taan wi ma. ɲinge maha ɲinge wi a yala a tɛɛn 

ninkin na sipyire ni. Wi mu si ja pala tɛɛn. 

Sariyabile 60: KT karaagi ki ɲɛ : 

- kamicaga npyiwi, zaanrawi karaa cↄnhↄrↄ ba ɲↄmɛkanra semɛwi a jo mɛ 

karaa puni si ja nyili, ma li ta tunturo ti a kan (MYK) diɲɛ yɛɲinge kↄnsɛyiwi kyɛ 

kurugo waa ɲɛ nↄ were na mɛ ; 

- ma semɛ yala nwemu wi katɛɛgi tepyili jo, na were funkaraa pele ɲↄmɛkanra 

semɛwi junkanna na ; 

- ma ɲↄmɛkanra semɛwi funkaraa jo a cɛ na kapanyi ɲɛ na mɛnu yu mɛ ; 

- ma kapanyi ɲankannaagi gbara kiye ; 

- ma govɛrɛnama tɛgɛ wi ja karaa nicɛngi cↄnhↄrↄ ɲↄmɛkanra semɛwi 

funkaraagi puni yili  kurugo ma gbara : 

            I. kanwↄrↄ fankyɛyɛ ntigiwi kili suumↄsariyabile ni ; 

            II. sariya semɛɛbi nyalawi ne li si ja pyi kaa ni ɲↄmɛkanra funkaraa yili ; 

III. kapyaagi, semɛɛbi na pi ninpyigi nkɛɛngɛwi kolɛkivite teritoriyaliibi 

ma     pi si ja da pi baraawi yi jonkanna na ; 

Iv. Karaa ncↄnhↄrↄ si ja demokaratiwi shɛnkannaagi nivↄngi yaha ki nↄ 

tapyɛrɛ ni ɲↄmɛkanra semɛwi funkaraa jonkanna na mu a jo ma woteebi 

nivↄnbi mɛyi le semɛwi ni, ma sipyiri pyi ti shɛ mɛyɛ semɛ,sipyiri pyi ti 

foro tapyirɛ woteebi na. 

Sariyabile 61: MYK, ma gbara, AT (MISAHEL), Act, Dt, st, at, tt pere gbara ZT si 

zaanrawi pyi ɲↄmɛkanra semɛwi funkaraa nyiliwi na. 

Sariyabile 62: karaa ɲↄnkanna kurugo ZT si kurunyↄ sicɛɛrɛ yala ma yɛhɛ kan nkii 

funkaraa ma : politiki karaa, kanna na yɛɲinge, ntawi yɛhɛyere zhɛwi sipyigiri ncɛnwi, 

na kiri na nuronbewi 

Juntahacerege 20: May’a zaanra 

  Sariyabile 63: Kapanyi a ɲɛɛn ma wↄ a shin cɛ nwemu wi da mayezaanrawi pyi na 

wi ɲɛ a pwↄ kapanga kaa na mɛ. were si kamicaga pyi nyiliwi na ɲↄmɛkanra 

jonkanna na. 

Yiye sicɛɛrɛ maha yiye sicɛɛrɛ wi semɛ yige nyiliwi shɛnkanna na , wi tanↄgↄ na 

ɲↄmɛkanra jonkanna. Wi si ɲↄle cↄnrↄmↄ karaagi ni,  cↄnrↄmↄ pyifↄↄwi si wi funkaraa 

jo na shɛnkanna were a ɲa. 

Sariyabile 64: mayaha zaanra pyifↄↄwi si baarapyi yaaya na ntɛgɛwi puni ta wi 

baraawi kurugo. 

MƐGƐ VII : TAKƆGƆ KAREE  

Sariyabile 65: Nkii shɛnkanna laa ma gbara anɛkisiwi na si ja nkɛɛngɛ na kapanyi ɲɛ 

a ɲɛɛn mɛ lere si ta na zaanrawi komitewi mu a ɲɛɛn. 

 Sariyabile 66: anɛkisiwi na nte ɲↄmɛkanra fungo ni, sariyawi ni wi na cɛyɛ sanya 

puni na ɲɛ ninkin. 

 Sariyabile 67: nte ɲↄmɛkanra karaa si zi na kapanyi puni na susurolefeebi a kanpee 

ta semɛwi na. 

                                                        (Nwe fɛtahala a pyi feburuyewi canpyaa 25, yɛɛli 2015, teli 19.30) 

Ninbarage1 : shↄhↄlↄ tere 

Nkii shↄhↄlↄ karaa si zi  ma yↄ nimɛ na ma nↄ kanpeegi tetali na yɛɲinge na  

nuronbesemɛwi nizanwi na ba ɲↄmɛkanra semɛwi funkaraagi li cɛ mɛ. Nkii karaa si 

pyi ma yↄ yiye kɛɛ na gbataanre na ma nↄ gbeɲɛgɛ na sicɛɛrɛ na. 

Lere si pyi telɛ nemu fungↄ ni karaa si cↄnhↄrↄ ba Maliwi shiinbi puni si ja nuro be mɛ, 

si ja Mali nivↄngↄ yaha tooyi na demokaratiwi na ninkingiri ɲɛ nwemu ni mu a jo ma 

yɛɲinge, demokaratiwi, wu shɛnkannagi a wolo kiye ni ma nkire karaa pyi kagbↄↄ. 

Lere si pyi kaa wu si ja kafɛrɛfeebi ninuropaabi le baraa ni masi tatɛɛnyɛ kan pii ma. 

Suhↄlↄ telɛ kaɲunyi na li mↄnkanna 

Suhↄlↄ telɛ si zi na kanpeegi a ta ɲↄmɛkanra semɛwi na. Lere telɛ ni sana sariya 

semɛɛbi karaa puni si cↄnhↄrↄ kↄ ba ɲↄmɛkanra semɛwi a yi jo mɛ, karaa ninkin 

ninkin si ne suumↄsariyabile yere nahanawi pyinkanna ni si kii yili. Kire karaagi ɲungi 

ɲɛ : 

- ma garanti kan semɛɛbi karaagi puni ncↄnhↄrↄwi ma, shɛnkanna nivↄnnↄ 

nyayawi tooyi na na li baraa npyiwi politiki, yɛɲinge na kanna, ntawi yɛhɛyere 

zhɛwi, sipyigiri, ncɛnwi, kiriwi na kili nuronbewi ; 

- ma wotesemɛɛbi fɛtahala tapyiri, erezhↄↄnbi, kili fungↄ ni ba wotewi si ja pyi 

tejuli ni si kurunyi tigi ba ɲↄmɛkanra semɛwi funkaraagi li cɛ ; 

- ma ninjuugi yili yɛɲinge nuropawi kurugo, ma yukↄↄnni yerengɛ, ma nuro a 

fanneebi taanna laa gbara pi baraawi ncɛnwi na pi mu si pyi kanwↄrↄ 

fanneebi ; 

- nbewi a pyi kuluugi mu na ma kire yili, ma semɛɛbi yige si yɛhɛ kan 

terorisimiwi, tɛgɛlɛba zowi, wolo nyahawi, na cunbawi karaagi na ;   

- ma karaagi yili ba kapyitɛgɛ semɛwi a yi jo ɲↄmɛkanra semɛwi fungↄ ni. 
Kili baraa na yere mɛ, baraacɛyɛ yi ɲɛ nimɛ ke yere si da karaagi cↄnhↄrↄ fo ma nↄ 

baraacɛyɛ nivↄnyↄ nyahawi na tooyi na. 

- Na li na ja pyi tovuyi na mɛ, naha na yiyi taanra shↄhↄlↄ kanpee ntawi 

ɲↄmɛkanra semɛwi na ma nahana feebi  cɛ kominiibi, siibi fungↄ ni kili 

suumↄsariyabile cɛyɛ ni. Kapanyi si wↄ si kire karaagi pyi sican nbewi fungↄ 

ni ; 

- semɛɛbi karaagi ncↄnhↄrↄwi sariyawi, kili shɛnkanna semɛwi na si ja 

ɲↄmɛkanra semɛwi funkaraagi yili ; 

- govɛrɛnama si karaa puni cↄnhↄrↄ, naha na yiye kɛɛ na shuunni shↄhↄlↄ ni, 

luwa nivↄngↄ si yↄ asanbile nashↄnnaliwi ni wotewi kajimi ni ; 

- wotewi si pyi tapyiri na erezhↄↄnbi ni si kurunyi tigi ba ɲↄmɛkanra semɛwi a yi 

jo shↄhↄlↄ telɛ ni lere mↄtorowi si pyi yiye kɛɛ na gbataanre.  

 

 

Ninbarage 2 : Kanna na yɛɲinge 

I. Suhↄlↄ yɛɲinge karaagi 

Kurungi ki a yɛhɛ kan kannawi na yɛɲinge ma ɲↄmɛkanra semɛwi zaanrawi towi, 

yɛɲinge baraacɛn kurungↄ (ybk) si tigi were si komishↄn tekinikiwi (kt) baraawi yↄ 

nwe wi a yala Wagadugu ni masi mugo Alige ni setanburuwi yigi canpyaa 16, yɛɛli  

2014 : 

a. govɛrɛnamawi na pilatiforimiwi kooridinashↄnwi  kyɛyɛ newi YBKwi ni ma 

gbara KTwi na, na were tuntuunbi na ɲɛ erezhↄↄnbi ni 

    -KT wi a mugo ke, were si da wi baraawi pyi fo ma nↄ YBKwi tigiwi na ; 

     -YBKwi si pyi Maliwi fanneebi tuntuun gbaani, pilatiforimiwi kooridinashↄnwi     

tuntuun taanre. MYFwi tuntuun shuunni si pyi (YBKwi ɲungↄfↄↄwi na ɲɛ) 

susurolefeebi kapanyi shiin ninkin ninkin na kiliigi fanneebi pi ɲɛ naha.  

      -YBK karaagi ki ɲɛ : 

 na kashiyereli kamicaga kapanyi shↄhↄlↄ ni ; 

 na kamicaga were nankalaga na ; 

 ma nbewi karaa yili masi ki saanra ; 

 ma fanneebi tigiwi yili na yi cɛyɛ wele a cɛn ; 

 ma ntɛgɛ pyi fannebi ninyɛɛbi nuronjewi ni 

a. Nwɔzaanrai na kamica kurunyi nyaa i na yi baarai piyinkanni            

canpyaa 60 kanpeegi ntawi kantugo YBKwi yɛhɛyereti na, kkz na  

fanneebi nwↄ ɲarawi  si nyala ; 

- Ybkwi si shɛnkannaagi na kutoroogi cɛ kkzwi na, ma gbara wi 

sipyiri ɲↄgↄ na baraawi nipyiwi. Semɛɛbi si wi baraawi na wi 

tatɛɛngɛ cɛ nbewi na nwↄwi fungↄ ni, père mu si Maliwi fanneebi 

na pilatiforimiwi kooridinashↄnwi tuntuunbi ɲↄgↄ jo kkzwi fungↄ 

ni ; 

- wi yɛhɛyereti si pyi Maliwi fanneebi jalagbↄfↄↄwi waa ma, wi 

ntaharawi si pyi pilatiforimiwi na kooridinashↄnwi tuntuunbi ma ; 

- Kkzwi si fanneebi ɲali gbegele si li yɛhɛyerewi shↄ. Fanneebi si 

pyi Maliwi woobi, pilatiforimiwi na kooridinashↄnwi woobi, na si ja 

pyi na MYF pii, na kiiligi woobi pi ɲɛ naha (kkz si tashɛyɛ, 

shɛnkanna gbegele). ɲara ninciili si pyi canpyaa 60 na kanpee a 

ta semɛwi na ; 

- shↄhↄhↄ fanneebi tigi telɛ puni fungↄ kkz wi si fanneebi karaagi 

puni yɛhɛ wolo ; 

- canpyaa 60 na kanpee a ta semɛwi na ybkwi na kkzwi si kili 

suumↄsariyabile yerewi yɛɲinge shɛnkanna pilanwi cɛ, nwemu 

fanneebi tayerege a pele wa piye na /tigiwi fungↄ ni. Were pilanwi 

ɲungi si pyi ni tafaga yɛhɛkↄn/ma ki cɛrɛngɛ tigiwi na nuronyↄwi 

yɛhɛ na na wi kantugo. 

    C. Kurunyi nwa yiye na  

- canpyaa 30 kanpeegi ntawi kantugo ybk nwelencɛwi, 

ntigiwi/nwa piye na baraawi sanga pyi. MYF fanneebi tatigiyi 

gbele canpyaa 120 fungo. Yi si da kan ninkin ninkin nkemu ka 

gbegele a kↄ. 

- canpyaa 30 kantugo kkz si shɛnkanna cɛ ba yi a pyi feburuyewi 

18 yɛɛli 2014 ni tigiwi kajimi ni na ba ɲↄmɛkanra semɛwi 

funkaraa a jo mɛ. Were mu si tigiwi canzilige jo.   

- canpyaa 30 kantugo muvemaabi si pi kanshikↄↄnbi na pi 

kashikↄyaagi mɛyɛ kan, lere pyi feburuyewi 18 yɛɛli 2014 funkaa 

fungo ni. 

II.  Kashikɔↄnbi ninyeebi pi si nja ke, pire ne faanyi ni 

Canpyaa 60 na kanpee a ta semɛwi na komishↄn si nyaha tooyi li mɛna. 

- Were komishↄnwi si Maliwi fanneebi, pilatiforimiwi, kooridinashↄnwi tuntuunbi. 

Wi da baraawi pyi na zaanra komitewi ni ; 

- Dekerewi waa nyↄ nwe si wi shiinbi cɛ, wi kapyigi na wi shɛnkanna, wi si pyi 

kili ɲungↄfↄↄwi ɲↄhↄ ni, were si ja waa yaha wi ɲungↄ na nbewi fungↄ ni ; 

- canpyaa 90 na kanpee a ta semɛwi na komishↄnwi na kili kannawi na yɛɲinge 

komishↄnwi si tɛɛn si fanneebi ninyↄↄbi na pi yↄnkanna jo na fanyi nyɛmu pi 

sinyↄ, si jalaabi mu taanna ; 

- lere pyinkanna, muvemaabi si pi shiinbi laga ki ɲɛ je fanyi père mɛyɛ kan. Yiye 

gbaani fungↄ govɛrɛnama a yala a karaagi pyi pi jenkanna kurungo, lere si pyi 

komishↄnwi ɲii na na kili yɛɲinge na kanna komishↄnwi mu.   

- Nyↄwi komishↄnwi na kili yɛɲinge na kanna komishↄnwi si be si jalaabi kan 

nkannaagi cɛ piye na. Kili fanneebi ninyɛɛbi si ja nyaha pi jalaabi ninyɛɛbi ɲↄhↄ 

ni mɛ. npi pi ɲɛ pi si ja je na lere ɲɛ mɛ, pi laga ɲɛ si je, eretɛrɛti panshↄn si 

kan pi ma na lere ɲɛ mɛ yaaga kaabɛrɛ si kan pi ma.  

III. Namayaayi suhɔ, Kasihikↄɔnbi nbinε na baara nkan pi ma (DDR) 

Canpyaa 60 na kanpee a ta semɛwi na komishↄn si nyaha tooyi li mɛna (DDR). 

- Were komishↄnwi na ɲↄmɛkanra zaanra komishↄnwi si da baraa pyi sican ; 

- Dekerewi waa nyↄ nwe si wi shiinbi cɛ, wi kapyigi na wi shɛnkanna, wi si pyi 

kili ɲungↄfↄↄwi ɲↄhↄ ni, were si ja waa yaha wi ɲungↄ na nbewi fungↄ ni ; 

- Komishↄnwi politiki kyɛgɛ si pyi na baraacɛn kurupyara pi si da baraa piyɛ na 

piye pi tuntuunbi si pyi erezhↄↄnbi puni ni. 

- ɛkisipɛɛri na Maliwi fanneebi tuntuun, pilatiforimiwi, kooridinashↄnwi, 

kominotewi tuntuunbi si pyi baraacɛn kurubile ni. 

- Canpyaa 120 na kanpee a ta semɛwi knvn na zaanrawi komishↄn si wↄ were 

porogaramu yala waa si nwolo nyaha nwemu ni mɛ na shin maha shin si ɲɛɛn 

wi ma, mu ba ka jo kanpyaagi cawi ni. 

- MYF na tɛgɛfeebi si ntɛgɛ ma yɛhɛ kan kili komishↄnwi ma. 

- Komishↄnwi baraapyi kanpyaagi gi ɲɛ Maliwi govɛrɛnamawi na tɛgɛfeebi 

ɲungↄ ni. 

- Porogaramuwi si nyaha tooyi na, na Maliwi fanhan kapanyi ma gbara wi 

tɛgɛfeebi na.   

IV. Fanneebi nurungɔnyaha cɛyɛ ni 

 canpyaa 60 na kanpee a ta semɛwi na ybkwi na kkzwi si kanna na yɛɲinge  

komishↄn bilere cɛ zaanra komitewi na, pilanwi si cɛ, nwemu ni fanneebi npimu pi 

a nuro a taanna pere tenuronyali jo  cɛyɛ ni. 

- Were pilanwi na katɛgɛgi semɛwi fanneebi nuro nyahawi na cɛyɛ ni, were si 

tↄↄgↄ sin kili suumↄsariyabile yɛɲinge karaa ni, si fungↄ yaha cɛgɛ ɲankanna 

na. 

- Kurunyi yi nyala si nurugo nyaha cɛyɛ, yere baraapyi yaaya na tuguro ɲɛ kili 

ɲungↄ ni. 

- fanneebi nuro nyahawi na cɛyɛ ni, si sipyire kannawi, kili fungↄ na kili tɛgɛɛgi 

kannawi pyi pi baraa ma gbara terorisimiwi ntunwi na. 

V.Kannawi na yɛɲinge nurungɔ nyala 

a.   canpyaa 60 na kanpee a ta semɛwi na dekɛrɛ si nyↄ si ja kili kanna na yɛɲinge 

kↄnsɛyiwi fɛtahala ba pii si ja gbara muvemaabi na kominoteebi tuntuunbi na mɛ si 

be nkɛɛgɛwi na pilaanbi na. 

- canpyaa 90 na kanpee a ta semɛwi na komishↄnwi si zaanra nigbↄ pyi kili   

kannawi na yɛɲinge shɛnkanna na, tɛgɛfeebi si wↄ na wi ni, yibege mu si nↄ 

sipyire na si ja cɛyɛ cɛn nuro si pyi nyemu na ke.  

- lere kantugo komitewi si shin maha shin tayerege cɛ wi na masi fungo yaha 

cɛyɛ na (Kangbↄↄ, kanbilere, sige, tawaga, fanhan tatorogo, kiliigi shↄhↄlↄ 

cɛgɛ), ma fungo yaha kaɲunyi na (sipyire kannawi, kiriwi, ncutowi, kiriwi 

sariyaabi npyiwi, kapeegi ntunwi, seewi nca nwawi wiye na, tara kanna, 

fↄrↄntiyɛrɛɛbi ncu ɲↄwi, kanna cɛyɛ, ncu ɲↄwi na yi kamicaga, mkw.). 

- komishↄnwi si karaa cↄnhↄrↄ si fanhanle fanneebi karaagi zaanrawi tapyari, 

kili ni si luwaabi, kili sariyaabi pele.  

b. Kini polosii nyaha tooyi na  

- yiye 12 kanpee ka taha ɲↄmɛkanra semɛwi na luwa si nyige nwe wi   polisiwi  

nivↄnwi kapyigi jo. Wi mu si polisiwi na kanna kapanyi sanyi shↄhↄlↄ jo, npii na 

npii pi si nyↄ wi ni, pi taanna kanna, wi ɲungofeeti pyinkanna na zaanrawi. 

c.  Takarayi  yɛɲinge yɛrɛgɛ kurunyɔ nyala (tyyk) 

- canpyaa 60 na kanpee a ta semɛwi na tapyari yɛrɛgɛ yɛɲinge komiteebi, 

dekɛrɛ si nyↄ nwemu wi si komiteebi yaha tooyi na erezhↄↄnbi na kominiibi 

fungↄ ni, lere kantugↄ na, (tyyk ninkin erezhↄnwi ni, wi kangbↄↄ na, na ninkin 

ninkin kominiibi funyi ni). 

-  tyykbi si pyi, kannawi pyifeebi, kirikↄↄnbi tapyari ni na ma gbara polisiwi 

nivↄngↄ, kominoteebi tuntuunbi, kayɛɛgi, kilɛ sariyabile shiin, siwiliibi toobi 

shiin, ceebi na nangↄpyire toobi. Tyykbi si da yɛrɛgɛ pyi, da pi fungↄ jo 

kannawi ɲungↄfeebi ma, da kubaru fara, da yɛrɛgɛ pyi si fungo yaha sipyire 

funkaraa na.  

- tyyk si da binire pyi yige tↄgↄ ninkin si kanna karaa saanra si kacaagi jo.   

Ninbarage 3 : yɛhɛyere zhɛwi porozhɛɛbi ntawi, sipyigire, ncɛnwi pi si nyili Maliwi 

suumↄsariyabile erezhↄↄnbi tebire, ningi telɛ na tetↄnlↄ ni. 

I. Suhↄlↄ kareegi 

Ma taanna na kuluugi kala ki a jo mɛgɛ VI wogi, na kire a pwↄ shↄhↄlↄ karaagi na, 

porozhɛɛbi kapanyi puni a wele a cɛn, pere nyahawi tovuyↄ na ninkin ninkin ma 

taanna pi nafanwi ni. Pi si nyala sipyire ti a kanha Maliwi suumↄlo erezhↄↄnbi ni : 
1.Kaliwi na ntaannawi 

         - ma yɛɛli 2014 2015 kaliwi ɲↄcu Kidali, gao na Tumutu erezhↄↄnbi ni ; 

        - ma kalicɛyɛ puni kamica erezhↄↄnbi ni 

- ma lagbara kantiniibi baraawi pi314 fungↄ ni kaliwi ka si na yayire na 

baraapyi   yaayi nkanwi na   

- ma lagbara kaliwi npyiwi lakoloobi ni : 

 Kaligbayi nikɛgɛyɛ nyalawi 

 Kalipyiyaaya nkanwi (na yabahaya) 

 Kalifeebi puni nurowi Kidali, gao na Tumutu erezhↄↄnbi ni ma si li pyi 

sipyire si yɛhɛyige kalifeeti kurugo 

- Lakolopyire ti a DEF ta gao na Tumutu akademiibi ni ke ma pi yaha cɛyɛ 

- Ma kalifee yↄ yogo telɛ ni 

- Ma kalicɛyɛ nimↄmaayi ɲi na kaliyaaya ni 

- Lakolopyire ti a BACwi ta ma fungↄ yaha pi mɛyi zemɛwi na fakiliteebi na 

- Ma karaa cↄnhↄrↄ, masi ɲↄmɛ kan nangↄpyire nurowi na lakolowi ni mu ba jo 

picepyire 

- Ma kalicɛgɛ ɲↄmugo Kidali na Tumutu nwe wi a yɛhɛ kan faawi na yatↄnbyiili 

ma 

- Na nuro ma gao wowi gbegele a ɲↄ 

2. Ticuumↄ 

        - ma lagbara ticuumↄ cɛyɛ na : 

        - baraapyiyaaya na wɛrɛ ticuumↄ cɛyɛ ma yi ncɛrɛwi na yi pelenkanna fiige 

- ticuumↄ cɛyɛ yi a kahaga ma yere gbegele erezhↄↄnbi ni gao (3) Tumutu (3)  

Kidali (5) 

- ticuumↄ baarapyiibi nurowi karaa cↄnhↄrↄ sipyire si yɛhɛyige pi kurugo (ma 

kapyaa kan pi ma) na ma pi kanna  

- ma ticuumↄ baraapyifee kan pi ma , pi si lagbara baraawi nincɛnwi nipyiwi na 

- ma ticuumↄ canya pyi (sowi,ɲiigi wepyiili, operashↄnwi) erezhↄↄnbi 

ticuumↄ cɛyɛ ni tagbↄyↄ dↄgↄtↄrↄↄbi kyɛ kurugo  

- ma ticuumↄ cɛyɛ lawolowi faha sipyire ma, ma pi tɛgɛ mu a jo 

ntabaafeebi na npi pi a nuro a pa 

- ma kurunyↄ yaha yi ɲaara yanma yɛkↄnrↄ karaa na 

- ma karaa cↄnhↄrↄ yanma kamicaga sariyabile ni, nyikuwi ɲɛ 

nangↄpyire mu na ma fungↄ yaha tere na 



 

25 

- ma karaa cↄnhↄrↄ si a yankɛngɛbi kamica erezhↄↄnbi taanrabi ni  

- ma ticuumↄ cɛyɛ mugo masi yaaya le erezhↄↄnbi taanrawi ni gao   

Tumutu   Kidali  

3. Lukui 

                   - Ma lohↄ cɛyɛ gbegele 

                      - gbɛnyɛ tugo Kidali ni 

                      - gbɛnyɛ tugo gao ni 

                      - gbɛnyɛ-sitɛrɛni Tumutu ni 

4. Takarage lantai kurumui 

  Ma ntɛgɛ pyi faawi na yatↄnbyiili ni : 

              -ma nuro a kɛrɛpyara na kanwↄrↄ faawi si 

              - faapyi yaaya nkanwi 

              - ma yatↄrↄ wepyi canya na ti zɛn canya yaha 

              - ma perimɛtiri irigeebi motopunpiibi yala 

- ceebi na nangↄpyire lanta karaa nyahawi tooyi na faawi, yatↄnbyiili,   

jakapyire, fyacaali na kyɛ baraawi 

Yilinkanni : 

- govɛrɛnama a ma wi ɲↄmɛ kan, karaa ki tɛgɛ niɲi na si kire yili fyimi na nbewi 

fungo ni ma wↄ na wi tɛgɛfeebi pi a pi tɛgɛ Alige junmↄ ma gbara kominoteebi 

na  

- govɛrɛnama a ma wi ɲↄmɛ kan, si kapyaa na sipyire ca nwa tiye na yaaya yi ja 

porozhɛɛbi yili, li mɛ be tɛgɛfeebi si nwemu pyi. 

- Komishↄn bileni li a yɛhɛkan yɛhɛyere zhɛwi ma komitewi fungↄ ni were nwe 

wi kamicaga na zaanra pyi porozhɛɛbi na katɛgɛgi na. Wi shiinbi si pyi 

susurolefeebi na kapanyi shiin tuntuunbi. Shin maha shin wi ja pi tɛgɛ ke pi si 

ja were gbara piye na. susurolefeebi ka li ɲa kaɲin pi si ja pi zaanra biniri pyi ; 

- Li a ca kominote intɛrɛnashↄnnaliwi ma wi kyɛ le nkii karaa ni see ni ntɛgɛwi 

na nyiliwi sariyabile ni ba yi a jo anɛkisiwi ni mɛ 

- govɛrɛnamawi a ɲↄmɛ kan si kannawi tigele ma yɛhɛkan sipyire kuluuyↄ yaa 

ma : nangↄpyire ntaafeebi, ceebi nntaafeebi, nciripyire, cↄhↄmↄfeebi, namaaba 

ceebi, sipyikɛgɛrɛ, ɲungↄyahara feebi mkw ; 

- nkii karaa na porozhɛɛbi si nyili nkɛɛngɛwi na sipyigiri sariyabile ni ba sipyire 

makuɲↄ karaa si ja cↄnhↄrↄ na kapaagi ba yɛhɛyere zhɛwi si nurozii si mↄ mɛ, 

laa si wolo fogↄ ni si ja milenɛrɛwi funkaraa yili. 

- Kapanyi puni a yala a yiye cu ni kaa pyi nemu li ja pa na nkii karaa na 

porozhɛɛbi nyerewi ni ; 

- Kapanyi puni a ɲɛɛn si kili baraapyiibi, ntɛgɛfeebi na sipyigiri nyɛgɛfeebi yaha 

pi a si si a nuroli kannawi na yɛɲinge fungↄ ni. 

II.Ningε na tetↄↄnnↄ karee 

Yɛhɛyere zhɛwi kaa li a mɛgɛ IVwogi  na were a yɛhɛkan ɲↄmɛkanra funkaraa ma 

Yɛhɛyere zhɛwi kuli ni na were si pyi yɛɛ niɲɛhɛgɛ fungↄ ni Maliwi suumↄsariyabile 

yere ki si nyili si pyi na nkii ni : 

Faawi, nyiwi kannawi, mahami mɛgɛ na, ki si pyi amↄ : 

- ntɛgɛwi faapyiibi ma na shiwi, kahara ni ; 

- ntɛgɛwi faapyiibi serɛwisiibi ma pi si ja fungↄ yaha ɲinge na nangayaara na 

- ma laa gbara nangayaara ticuumↄ na na siibi na erezhↄↄnbi woterinɛrɛɛbi 

baraapyi yaaya na 

- baraapyi yaaya kan woterinɛrɛɛbi serɛwisiibi ma na baraapyiibi nurowi 

- ma locɛyɛ tugo masi fyabi le yi ni ma gbara kagiibi nyalawi na 

- ma nyi tala sipyiri nivoti na nyiwi ni 

- ma laa gbara kili nyi kanna karaa na 

- ma laa gbara mɛɛwali pyinkannaagi na katege telɛ ni 

- ma laa gbara kili nyiwi sitokiwi na 

- nyi kanwi sipyire ninkanhara ma 

- cɛyɛ yi a fo na cɛyɛ yi a nyi ta, ma sipyire ti a je tiye ni 

- ntɛgɛ npyiwi tapyara yatↄrↄ ntawi na ti npɛrɛwi ma 

- ticɛɛnwi nwolowi bawi, duyi na lucɛyɛ ni 

- ma bawi ɲↄgi kanna na ciri ncɛnmɛwi na ma ciri cɛnmɛn kaciiyi na ciri karaa 

sangi mɛna 

- yatↄrↄ na ti tawↄyↄ kannawi ba laa si ja gbara turisimi na 

- pɛɛnyi tunwi ; 

- ntɛgɛ na cawi faawi na yatↄnbiili kajimi ni    

tapyara ntawi pogaramuwi mɛgɛ na, li si pyi ba : 

- nangↄpyire, ceebi na pi toobi newi lantawi karaa na maya kanwↄrↄ funkaraa 

- fanhan newi lantawi karaa ni nangↄpyire, ceebi, ma pi wa piye na ma guruupu 

na kooperatifuu 

- ma fanhan le enterepirisiibi ninpyara mugo wi ni ntɛɛnni ni, lere baraawi tama 

taan si ntawi pyi wi shɛ yɛhɛ na 

- ma fanhan le  nangↄpyire, ceebi ncɛnwi ma taanna na pi karaa ni pi yabawi si 

kyɛle ; 

- ma pi taanna ma si tɛgɛ kapyaagi kɛɛngɛnkanna na, mu a jo enterepirisiibi  

mugonkanna na pi si piye yↄ baraawi na ; 

- ma kyɛ baraapyiibi wa piye na 

- ma kyɛ baraa cɛyɛ yala suumↄ sariyabile  erezhↄↄnbi ni 

- fↄↄgi na baraapyi yaaya nta 

- caanya na yaaya tapɛrɛgɛ kiliigi shↄhↄlↄ ni 

- porogaramu nwe si ceebi na dipolomu ɲɛ nangↄpyire ntemu ma pere ntɛgɛ na 

taanna anterepirisiwi karaa na ma gbara nangↄpyire ti ɲɛ a kↄ kaliwi na ; 

- ma taanna kali pyi kyɛ baraapyiibi ma pi si ja da sokↄrↄlↄ pyi piye shↄhↄlↄ ni 

- lanta karaa nyiliwi 

- kahara nta na pɛrɛmɛ kuluu mugo ; 

- fanhan newi ntawi karaa ni mu a jo ncɛnwi na kacɛɛngi, na muguro karaa 

- mikoro finansiwi yɛhɛyerezhɛ karaa ; 

- fanhan newi ntunwi wolo karaa ni (ncawi, nwolowi) kili suumↄsariyabile ni 

Kuluuyↄ na yagbↄyↄ vanrawi mɛgɛ na, li si pyi amↄ : 

- kuluuyↄ vanrawi nyiliwi : 

 Kidali, Gao ma yere yaha taransisahariyɛniwi na 

 Gao - Burɛmu, Tawusa 

 Burɛmu – Kidali 

 Kidali – Timihawuyini (Alizeri tɛgɛni na) 

 Anefisi – Tesaliti - Bↄrijibajimↄkitari ;  

 Kidali- Menaka- Andεramibukani (Nizɛri tɛgɛni na) 

 Goma kura- Tumutu 

 Duwanza – Tumutu 

 Duwanza – Gao 

 Gosi – Guruma-Rarusi 

 Bore – Koriyanze – Aka 

 muɲa - Jafarabɛ - Ja - Tenɛnku – Yuwaru 

 ℇndelimani   (Nizɛri tɛgɛni na) 

 Ansↄngo – Tesiti – (Burukina tɛgɛni na) 

 Lere – Fasala 

- Kidali, Tesaliti, Tawudeni, Menaka, Gao na Gundamu aviyɔntεεnpe nyaa ; 

- cangaɲiili na jezɛliwi kafukan cɛyɛ : Tumutu, Gundamu, Dire, ɲanfunke, Gao, 

Menaka, Kidali, Tesaliti, Guruma Rausu, Ansↄngo, Tinsako, Abeyibara, 

Burɛma, Duhanza, Teniku, Yuwaru, Lere  

- ma erezhↄↄnbi taanriwi sogo piye na na gazodukiwi taransisahariyɛniwi 

porozhɛwi na 

- ma batoo tayerege yala Banba, Dire, Yawaru. 

ɲↄhↄ sipyigiri baraacɛyɛ mɛgɛ na, yere si pyi amↄ : 

- na tuule na ticuumↄ cɛyɛ ninkagaya na nivↄnyↄ vanra na yi ɲi na yaaya ni ma 

gbara kominoteebi ticuumↄ cɛyɛ ni ; 

- erezhↄn ticuumↄ cɛyɛ Kidali na Menaka ; 

- kooperashↄn burusuu nkan kili suumↄsariyabile lakolopyire ma ; 

- kurunyↄ nyaha nyemu yi da ɲaara nomadiibi fɛ ni si da pi wyɛrɛ pyi si da 

yanma yɛkↄnrↄ pyi 

- ma wepyili tigile kominoteebi fungↄ ni ; 

- lakoloobi ninvↄmi vanrawi Gao, Kidali na Tumutu erezhↄↄnbi ba kaliwi na   

sipyiri a ɲɛhɛ mɛ 

- ntɛgɛwi lakolowi kantiniibi ma 

- ma kalifee nincɛnmi na niɲɛhɛbi ; 

- kalipyiyaaya kan lakolopyire na kalifeebi ma ; 

- junmↄ valawi si fanhanle piceepyire nyↄwi lakolowi ni 

- fanhan newi univɛrɛsiteebi masi pi mugo erezhↄn maha erezhↄn ni masi fungↄ 

yaha wi shin maha shin kapyigi ni   

- ma univɛrɛsiteebi na niɲi kaliwi cɛyɛ yaa wahaga yaha pi erezhↄↄnbi ni Gao, 

Kidali na Tumutu 

- ma lisee tekiniki mugo Gao, Kidali na Tumutu ni 

- ma ntaanna lakolii mugo si maha si ni kili suumↄsariyabile erezhↄↄnbi ni Gao, 

Kidali na Tumutu 

- ma fanhanle Gao kanha fungi lohↄcɛge ni 

- ma fanhanle Tumutu kanha fungi lohↄcɛge ni 

- Eseri – in Tebzaz – Kidali akedikiwi nyiwi. 

Ncɛnwi mɛgɛ na, karaa si pyi amↄ: 

- Ma nuro a Gao, Tumutu na E suki mishↄn kiliturɛɛbi yala; 

- Fanhan newi ncawi kuluugi niɲɛhɛgi ni kacɛngi, kayɛɛgi na kacɛngi lanta 

karaagi; 

- Na kacɛngi fale kili suumↄ sariyabile erezhↄↄnbi shↄhↄlↄ ni yɛɛ maha yɛɛ, masi 

nuro  cilarayi na bihenaliibi, fesitivaliibi kurugo  

 

 

 


